
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՎՐԱՍՏԱՆԻ ԿԱՌԱՎԱՐՈՒԹՅԱՆ ՄԻՋԵՎ Հայաստանի ՀԱՆՐԱՊԵՏՈՒԹՅԱՆ ԵՎ Վրաստանի պետական սահմանի Սադախլո- Բագրատաշեն անցման կետի ՏԱՐԱԾՔՈՒՄ Դեբետ գետի վրա ՆՈՐ կամրջի կառուցման ՎԵՐԱԲԵՐՅԱԼ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ 
Հյուսիսային միջանցքի արդիականացման ծրագրի (այսուհետ՝ Ծրագիր) իրականացման նպատակով՝ Հայաստանի Հանրապետության և Վերակառուցման և զարգացման եվրոպական բանկի միջև 2012 թվականի նոյեմբերի 23-ին ստորագրված վարկային համաձայնագրի շրջանակներում նախատեսվում է Հայաստանի Հանրապետության և Վրաստանի պետական սահմանի Սադախլո-Բագրատաշեն անցման կետի տարածքում նոր կամուրջ կառուցումը: 

   
Ծրագրի շրջանակներում կառուցվող նոր կամրջի շինարարական աշխատանքներն և դրա հետ առնչվող հիմնական գործընթացները կանոնակարգելու նպատակով, առաջարկվում է Հայաստանի Հանրապետության կառավարության և Վրաստանի կառավարության միջև կնքել «Հայաստանի  Հանրապետության և Վրաստանի  պետական սահմանի Սադախլո-Բագրատաշեն անցման կետի տարածքում Դեբետ գետի վրա նոր կամրջի կառուցման վերաբերյալ» համաձայնագիրը (այսուհետ՝ Համաձայնագիր):
Համաձայնագրով նախատեսվում է կարգավորել նոր կառուցվող կամրջի Հայաստանի Հանրապետության և Վրաստանի տարածքում տեղակայված լինելու և այդ նպատակով համապատասխան տարածք (շինհրապարակ) հատկացնելու կողմերի պարտավորությունը, նոր կամրջի սեփականության իրավունքի, շինարարությունն իրականացնելիս անձանց, տրանսպորտային միջոցների կողմից երկու երկրների պետական սահմանի հատման հետ կապված հարաբերությունները, շինհրապարակի սահմանանշման, շինարարության իրավական և տեխնիկական պահանջների, շինարարության տեխնիկական հսկողությունն իրականացնող ընկերության ընտրության, շինհրապարակ տեղափոխվող ապրանքների և տրանսպորտային միջոցների մաքսազերծման և հարկերից ազատման հարցերը, ինչպես նաև բնապահպանական և այլ խնդիրներ: Շինարարության ընթացքում երկու երկրների միջև ծագած խնդիրների օպերատիվ, արդյունավետ լուծումն ապահովելու նպատակով, Համաձայնագրով նախատեսվում է երկու պետությունների իրավասու մարմիններից ձևավորել համատեղ հանձնաժողով, որին վերապահված են կամրջի շինարարության ընթացքում ծագած խնդիրների լուծման գործառույթներ, այդ թվում՝ երկու պետությունների տարածք ներմուծվող և արտահանվող ապրանքների ցանկը Կողմերի հաստատմանը ներկայացնելու իրավասությունը:
Համաձայնագրից բխող Հայաստանի Հանրապետության ֆինանսական պարտավորությունները կարգավորված են վարկային համաձայնագրով:
Հաշվի առնելով Ծրագրի իրականացման նպատակով Հայաստանի Հանրապետության և Վրաստանի պետական սահմանի Սադախլո-Բագրատաշեն անցման կետի տարածքում նոր կամրջի շինարարության գործընթացի, դրա հետ կապված երկու պետություների միջև առաջացող իրավահարաբերությունների կանոնակարգման անհրաժեշտությունը` համաձայնագրի ստորագրումը   գտնում եմ նպատակահարմար:

